
 

З  А  П  И  С  Н  И  К 

од тринаесетиот состанок на Комисијата на Агенцијата за електронски комуникации 

тринаесетиот состанок на Комисијата на Агенцијата за електронски комуникации, свикан од претседателот на 

Комисијата се одржа на 02.11.2017 година, со почеток во 16:00 часот во просториите на Агенцијата за електронски 

комуникации. 

На состанокот присуствуваа 

1. Гордана Клинчарова, претседател, 

2. Славе Веловски, член; 

3. Петар Есмеров, член 

4. Горан Велинов, член 

5. Дешира Имери, член, 

6. Бојана Стефановска- Советник на Директорот за правни работи- во својство на записничар, 

 

На состанокот се работеше по предложениот дневниот ред: 

1. Усвојување на Записникот од дванаесетиот состанок на Комисијата одржан на 12.10.2017 и усвојување на 

предлог дневниот ред за тринаесетиот состанок за 2017 година на Комисијата на АЕК; 

Записникот од дванаесетиот состанок на Комисијата беше едногласно усвоен, како и дневниот ред. 

2. Барање согласност за јавна набавка на услуга  – Одржување на фасада на деловниот објект на АЕК; 

Комисијата даде согласност за јавна набавка услуга  – Одржување на фасада на деловниот објект на АЕК 

имајќи во предвид дека истата е предвидена во планот за јавни набавки. 

3. Барање согласност за јавна набавка на услуга  – Одржување на ГПС систем за возила –Флит менаџмент; 

Согласно планот за јавни набавки дека пред извесно време е набавен ГПС системот за возила –Флит 

менаџмент, потребно е да се набави и услугата за негово оддржување, по што членовите дадоа 

согласност. 

4. Барање согласност за јавна набавка на услуга  – Одржување на серверска, клиентска и мрежна ИКТ 

опрема; 

За ова барање беше побарано објаснување од раководителот на службата за ИТ од каде е и барањето за 

набавка, кој појасни пред членовите на комисијата дека набавката е потребна заради континуитет на 

оддржување на серврската, клиентската и мрежна ИКТ опрема која е со старост над осум години а и дека 

тековниот договор за одржување на оваа опрека истекува на 30.12.2017 година, по што членовите дадоа 

согласност за овој вид на набавка. 

 



 

5. Барање согласност за јавна набавка на aдаптивно одржување на централниот систем за преносливост на 

броеви; 

Имајќи во предвид дека истекува постоечкиот договор за одржување а како истата е предвидена во планот 

за набавки комисијата даде согласност.  

6. Барање согласност за јавна набавка на средства за одржување на хигиена; 

Имајќи во предвид дека истекува постоечкиот договор за одржување а како истата е предвидена во планот 
за набавки комисијата даде согласност. 

 

7. Барање на согласност за јавнa набавка на Софистицирана мерна опрема за мерење на параметри за 
квалитет; 

Оваа точка Комисијата ја одложи за наредниот состанок. 

 

8. Барање согласност за усвојување на годишен план за вработување; 

Оваа точка Комисијата ја одложи за наредниот состанок. 

 

9. Разгледување на извештајот за работа од третиот квартал за 2017 година; 

Беше презентиран третиот квартален извештај за 2017 година изготвен од раководителите на секторите. 

Беа презентирани судските постапки кои се водат пред судовите во Република Македонија особено оние за 

наплата на долгови спрема Агенцијата, потоа беа презентирани работните задачи околу изготвување на 

анализи на релевантен пазар за јавно достапни телефонски услуги на фиксна локација за резиденцијални и 

деловни крајни корисници, анализа на големопродажниот пазар за физички пристап до мрежна 

инфраструктура (целосен и поделен разврзан пристап) на фиксна локација. Во третиот квартал од 2017 

година се изработи Кварталниот извештај за развојот на пазарот на електронските комуникации во РМ за 

првиот квартал од 2017 год кој е и објавен на веб страницата на АЕК согласно Упатството за обезбедување 

на информации и финансиски податоци за статистички цели и за анализа на пазар и начинот на нивното 

објавување.  

Секторот за радиокомуникации во периодот од 1 јули до 30 септември 2017 година учествуваше на 

меѓународната координација на опсегот наменет за дигитална радиодифузија за доделби во опсегот 

наменет за радиодифузна служба, 470-694 MHz, потоа на меѓународна заштита на фреквенциски доделби 

во опсег наменет за радиодифузна и сателитска служба како и за потребите на организацијата на УЕФА 

Супер Куп 2017 што се одржа во Скопје на 08.08.2017 година, изготвено беше упатство за користење на 

радиофреквенции во Република Македонија со детално објаснување за начинот на користење на 

радиофреквенции.  



 

Од страна на Секторот за заштита на правата на корисниците во третиот квартал од 2017 година беа 

решени 164 барања за решавање на спор, одобрени беа неколку стандардни претплатнички договори а се 

направи и Ревизија на правилникот за општи услови. 

Вработените од СИТ учествуваа во ИТ Надзор над ЦБП системот за преносливост на броеви, ИТ 

корисничка поддршка за операторите-корисници на ЦБП системот за преносливост на броеви како и ИТ 

надзор над системите на АЕК за е-пошта, веб седишта, печатење, интернет, LAN И WAN. 

 Во овој период беа изведени реконструкција, доградба и адаптација на деловни објекти на АЕК, изведба 

на градежно и градежно занатски работи на административните објекти на АЕК. 

 

10. Предлог годишна програма на националниот центар за одговор на компјутерски инциденти за 2018 година; 

Врз основа на член 26-а став 2 и 3 од Законот за електронските комуникации (Службен весник на 

Република Македонија број 39/2014, 188/2014, 44/2015 и 193/2015), Директорот на Агенцијата за 

електронски комуникации во соработка со министерот надлежен за работите од областа на електронските 

комуникации донесува Годишна програма за работењето на националниот центар за одговор на 

компјутерски инциденти формиран како посебна организациона единица во состав на Агенцијата за 

електронски комуникации. Финансискиот план за работењето на националниот центар за одговор на 

компјутерски инциденти за 2018 година претставува составен дел од денес предложениот финансиски план 

за работа на Агенцијата за 2018 година. Програмата е ставена на разгледување пред Комисијата пред 

истата да биде испратена на мислење до Министерството за информатичко општество како и на 

усвојување од страна на Владата на Република Македонија.  

11. Предлог годишна програма за работа на Агенцијата за електронски комуникации за 2018 година; 

Беше презентирана годишна програма за работа на Агенцијата за електронски комуникации за 2018 

година каде своите размислувања ги искажаа членовите на Комисијата, од страна на раководителот на 

службата за ИТ беше дадено дополнително образложение за делот во финансискиот план на АЕК за 2018 

година каде се предвидени средства за набавка на нова серверска опрема кој ќе придонесе за заштита на 

податоците во Агенцијата како и за предвидените средства за извршување на услугите на МКД ЦИРТ како 

национален центар за одговор на компјутерски инциденти за процена на ранливост и обработка на 

податоци на интернет закани.  По што членовите бидејќи немаа забелешки дадоа согласност годишната 

програма да се објави на web страната на Агенцијата со цел да се отвори јавна расправа по истата.  

 

12. Постапување по приговор од вработен против Решение број 0201-10/39 од 20.09.2017 година; 

Имајќи го во предвид годишниот финансиски план и фактот дека не се предвидени средства за финансиски 

надомест при подолготрајно боледување, Комисијата за истото смета дека е неосновано и го потврдува  



 

 

претходното Решение број 0201-10/28 од 12.07.2017 на директорот на АЕК. Исто така се задолжија 

службите да направат одредени измени во правилникот за плати и други надоместоци како би можело да 

им се излезе во пресрет на вработените кои се на подолготрајно боледување и да може да им се исплаќаат 

средства. 

13. Разно. 

Под точката разно членовите на комисијата побараа информација од секторот за финансии за донираните 

средства до ЈСП односно да дадат мислење и објаснување во смисла на Законот за донации до кога е 

потребно организацијата која ги има добиено средствата како донација да достави до Агенцијата извештај 

за истите и кои се наредните чекори околу целата постапка.  

 

 

 

Состанокот заврши на 02.11.2017 во 18:00 часот. 

 

Гордана Клинчарова, член __________________ 

Славе Веловски, член ______________________  

Петар Есмеров, член________________________ 

Горан Велинов, член________________________ 

Дешира Имери, член ________________________ 

 

Наш број ____________ 

Скопје ______________ 


